It-2 Ħadd tal-Għid

Sena A

 “Tmint ijiem wara, ġie Ġesù”

TALBA TAL-FIDILI
Ċelebrant

Ħuti għeżież, Ġesù irxuxtat hu preżenti fostna, fil-Kelma tiegħu, fil-qsim tal-Ħobż Ewkaristiku u fl-għaqda ta’ mħabba bejnietna. Hu jressaq quddiem Alla l-Missier it-talb tagħna miġburin fil-jum tal-Knisja.

Intenzjonijiet
1. Għal kull min irċieva l-magħmudija, biex iżomm sħiħ fit-tagħlim tal-appostli . Nitolbu...

2. Għal dawk il-bnedmin li nieqsa mill-fidi, biex jersqu lejn Kristu u jħalluh imissilhom qalbhom. Nitolbu...

3. Għal kull min ibati, biex jibqa’ sod fil-fidi tiegħu li l-Mulej għad ibiddel f’ferħ it-tbatijiet ta’ issa. Nitolbu...

4. Għall-komunità tagħna, biex ngħożżu l-Jum tal-Ħadd bħala Jum ta’ festa lill-Mulej, u ngħixuh fit-talb, fis-smigħ tal-Kelma u fl-għaqda ta’ bejnietna fl-Ewkaristija. Nitolbu... 

Ċelebrant

Mulej, Alla tagħna, fil-ħniena kbira tiegħek, inti wellidtna għal tama ħajja bil-qawmien ta’ Ibnek mill-imwiet. Kabbarna fil-fidi tagħna, mibnija fuq it-tagħlim tal-Appostli, biex għalkemm ma narawx lil Ibnek Ġesù, aħna nemmnu fih u nirċievu mingħandu l-frott ta’ ħajja ġdida. Hu li jgħix u jsaltan għal dejjem ta’ dejjem. Ammen. 

